
Suġġett: Strateġija ġdida għall-benessri tal-annimali għall-2016-2020 

Il-Komunikazzjoni tal-Kummissjoni dwar l-Istrateġija tal-Unjoni Ewropea għall-Protezzjoni u l-Benessri 
tal-Annimali 2012-2015 (COM(2012)0006) ġiet ferm milqugħa mill-Parlament Ewropew, peress li 
stabbilixxiet pjan direzzjonali ċar għal azzjonijiet fil-qasam tal-politika tal-UE dwar il-benessri tal-
annimali matul l-aħħar ħames snin. Il-Parlament kien partikolarment sodisfatt li l-istrateġija introduċiet 
ħafna aspetti mir-riżoluzzjoni tal-Parlament tal-5 ta’ Mejju 20101. 

Il-Parlament japprezza l-progress li sar s’issa u jħeġġeġ lill-Kummissjoni tiżgura li l-punti ta’ azzjoni li 
għadhom pendenti jiġu kkonsenjati fil-ħin. 

Il-Kummissjoni se tfassal strateġija ġdida għall-protezzjoni u l-benessri tal-annimali għall-perjodu 
2016-2020 sabiex tiġi żgurata l-kontinwità u ċ-ċarezza ta’ operazzjonijiet li huma essenzjali biex 
jinkisbu aktar żviluppi pożittivi fil-politika tal-UE dwar il-benessri tal-annimali? 

Il-Kummissjoni bi ħsiebha tħejji, bħala parti kruċjali ta’ strateġija ġdida għall-benessri tal-annimali, 
proposta għal qafas leġiżlattiv simplifikat tal-UE għall-benessri tal-annimali, kif mitlub mill-Parlament 
fir-riżoluzzjoni tiegħu tal-4 ta’ Lulju 2012 dwar l-Istrateġija tal-Unjoni Ewropea għall-Protezzjoni u l-
Benessri tal-Annimali 2012-20152? 

